6 саны hәм цифры

(I сыйныфта математика дәресе)

Ләйлә ГЫЙМРАНОВА,

Кама Тамагы районы Иске Казиле урта мәктәбенең I квалификация категорияле башлангыч сыйныф укытучысы

Максат:

– укучыларга 6 санының микъдар hәм тәртип мәгънәсен аңлату;
– укчыларның логик фикерләүләрен, хәтерләрен, математик сөйләмнәрен үстерү;

– сыйныфташларына карата хөрмәт хисе, ярдәмчеллек сыйфатлары тәрбияләү. 
Дәрес тибы: яңа белемнәрне формалаштыру, алган белемнәрне ныгыту. 
Җиhазлау: дәреслек (Перспектив башлангыч мәктәп), мөстәкыйль эш дәфтәре, геометрик фигуралар салынган конверт. 
Дәрес барышы

I. Оештыру өлеше

1. Исәнләшү.

2. Уңай кәеф булдыру.
– Кәефләрегез ничек, укучылар? (Бик яхшы.)
– Инде бергәләп девизыбызны әйтик hәм эшкә керешик.

Вакытны әрәм итмик без.
Күрик, тыңлыйк hәм уйлыйк.

Эзлик, табып эшләп карыйк –

Барын истә калдырыйк.
II. Актуальләштерү
1. Геометрик фигураларны кабатлау.

(Укучыларга геометрик фигуралар бирелә. Алар үзләренең фигуралары турында бер-берсенә сөйлиләр.)

– Ә хәзер сез үзегезнең геометрик фигурага ошаган предметларны табыгыз.

2. Өйрәнгән саннарны кабатлау.

а) «Саннарның күршеләрен әйт» уены.

– 3 санының сул ягында нинди сан тора?

– 4 санының уң ягында нинди сан тора?

– Ничек уйлыйсыз: 5 саныннан соң нинди сан киләчәк?
ә) Саннар рәте бирелгән, ләкин кайдадыр хата киткән. Әйдәгез, дөресләп алыйк әле.

1, 2 , 3 , 5 , 4.
– Кайсы сан буталган?

– Аны кая куярбыз икән?

– Шушы саннар рәтендәге иң кечкенә hәм иң зур санны әйтегез.

– Балалар, безнең дусларыбыз кемнәр әле?

– Әйе, Әмир һәм Әминә дә бүген безнең белән дәрестә.
III. Яңа белемнәрне формалаштыру
1. Теманы билгеләү.
– Балалар, дусларыбызның сезгә сынау биремнәре бар. Әминә безгә табышмак алып килгән, тыңлыйк әле.

Бер ояда 6 дус,

Алтысында 6 төс.

Шушы дуслар барысы да

Башкаралар бер үк эш,

Юк аларда энәләр, 
Ләкин бизәк чигәләр. (Буяу карандашлары)
– Балалар, бу табышмакта нинди сан яшеренгән ? (6 саны.)
– Димәк, без бүген нинди сан белән танышабыз? Әйе, без бүген 6 санын язуда белдерүче 6 цифрын танырга, аны язарга да өйрәнербез.
6 саны турында татар халык мәкале дә бар: Алтыда өйрәнгән, алтмышта да онытылмый.
2. «6»лы цифры белән таныштыру.
– Укучылар, без әйләнә-тирә дөнья дәресендә бөҗәкләр темасы белән танышкан идек. Хәзер искә төшереп үтик әле.
– Бөҗәкләргә нәрсәләр керә? (Чебен, черки, күбәләк, чикерткә.)
– Аларның ничә пар аягы бар? (Өч пар – алты аягы.)
– Укучылар, ә хәзер китаптагы беренче биремне табыйк әле. Мин сезгә Әмир белән Әминәнең үзара сөйләшүен укып китәм.
IV. Физкультминут
V. Белем hәм күнекмәләр формалаштыру
1. Дәреслек белән эш.
– Язуда 6 санын белдергән 6 цифрын карап китик. Ул нәрсәгә охшаган? (1. 6 цифры ишек йозагына охшаган: өстә ыргагы, аста түгәрәге. 2. Бу цифр – акробат. Ул алты да, тугыз да була ала.)
2. Дәреслектәге 2 нче биремне эшләү (бирелгән тамгалар арасыннан «6»лы цифрын табарга).
3. Дәреслектәге 3, 4 нче биремнәрне үтәү.

– Инде алты санын белдергән 6 цифрын язарга өйрәник.

4. Мөстәкыйль эш дәфтәрендә 1–2 нче биремнәрне үтәү. 

5. Дәреслектәге 5, 6 нчы биремнәр буенча эш.
– Әкиятнең эчтәлеге исегездәме?

– Рәсемдә барлыгы ничә хайван булган? (6.)
7. Физкультминут.

8. Мөстәкыйль эш дәфтәрендәге биремнәрне үтәү (6 санының составын тикшерү, таякчыклар белән аңлату).

VI. Үткәннәрне кабатлау
1. Телдән исәпләү күнекмәләре булдыру.
а)

Зоопаркка баргач,

Бик күп җәнлекләр күрдем.
Дөя, зебра, көнгерә,

Көлтә койрыклы төлке,

Ак аю баласы белән бүре дә
Миңа сәламен бирде.

Ничә җанвар күргәнмен?

Дустым, син санап бирче. (6)
ә)

Коймага 1 әтәч менде,

Анда тагын икәү бар.

Барысы ничә әтәч булды?

Җавабын кем табар? (3)
б)

Ак каенда 5 чыпчык

Түбәдә 1 сыерчык

Әйтмәс микән берегез 
Барысы ничә кошчык ?
– Елның алтынчы ае нинди ай? (Июнь.)
– Бер атнада ничә уку көне бар? (6)
VII. Дәрескә йомгак ясау
– Укучылар, без бүгенге дәрестә нинди сан белән таныштык?
– Язуда 6 саны ничек күрсәтелә? (6 цифры белән)
VIII. Рефлексия
– Балалар, хәзер мин сезгә саннар бирәм. Шул саннарны, кечкенәдән башлап, дөрес тәртиптә урнаштырып, кисмә хәрефләрдән сүз төзегез.

Т – 6 , Ә – 2 , М – 4 , Р – 1 , Ә – 5 , Х – 3. (Рәхмәт.)
– Булдырдыгыз, балалар! Сез бүген дәрестә бик тырышып эшләдегез. Дәрестә вакытны әрәм итми генә тыңладык, уйладык hәм эшләдек. Рәхмәт сезгә, балалар.

Ә хәзер алдыгызда яткан түгәрәкләрне алыгыз hәм бүгенге дәрестәге эшегезне бәяләгез. Әгәр дәрес охшаган hәм аңлагансыз икән, яшел түгәрәкләрне күтәрегез. Ә инде аңлап бетерә алмагансыз икән, кызыл түгәрәкләрне күтәрәсез. (Нәтиҗә ясала.)

